
Entrante 1 di yaniiari 2026 e Lei
Akohida di Mucha BES ta na vigor na
Boneiru, Sint Eustatius i Saba. Den e
lei aki tin tur e reglanan pa kalidat,

supervishon i finansiamentu di

akohida di mucha. E meta ta pa kada mucha
risibi akohida di mucha bon, seif i pagabel i por
desaroyd nan mes bon. Den e foyeto aki bo ta lesa Riko
esaki ta nifika pa mayornan* i muchanan na Boneiru.

Kalidat pa bo yu

Un akohida di mucha na Hulanda
Karibense tin mester di un permit pa
por kuida mucha. E permit aki ta
demostrd ku e akohida di
mucha tin pérmit pa duna
akohida adekuad i responsabel.
E reglanan di kalidat den e lei ta
garantisd ku e akohida ta un lugd
seif, saludabel i agradabel pa
mucha. Un lugd kaminda ku bo yu
ta sifia i krese rekreando.

Personal i gruponan

Bon akohida di mucha tin kolaboradénan
bon eduka i konfiabel. P’esei tin
eksigensianan di estudio pa e
kolaboradénan riba e grupo. Kada
adulto ku ta traha na e akohida, mester
tin tambe un Deklarashon tokante
Kondukta (VOG).

*Kaminda tin mayor(nan) pard, bo por lesa tambe mayor(nan) di kriansa.

A adapta e kantidat di mucha den un
grupo na e edat di e muchanan. Den

un sentro di akohida di mucha bo yu ta
rekred den un espasio fiho ku karanan
konosi. Semper bai bo sa den kua grupo
bo yu taiken ta e kolaboradé fiho
of mentor di bo yu. E kolaboradé aki
ta papia regularmente ku bo tokante
kon ta bayendo ku bo yu. Semper
bo por hasi pregunta tambe of
papia algu.

Alohamentu i espasio

E espasionan paden i pafd di un akohida
di mucha ta seif i adekuadamente
organisd pa e kantidat di mucha i nan
edat. Tin sufisiente espasio pa rekrea,

i pa muchanan yon drumi i sosega. No
por tin ophetonan peligroso. E manera
ku e ta organisa ta yuda muchanansifa i
desaroyd nan mes. Tambe tin reglanan di
sald vigente pa paden i pafé. Asina mester
tin bon ventilashon paden i sufisiente
sombra pafé.



Siguridat i salubridat —

Un akohida di mucha mester ta un
sitio sigur i saludabel pa tur mucha.
P’esei kada akohida ta skirbi

kon e ta garantisa siguridat i r
salubridat. Bo yu ta risibi tur

dia un of mas kuminda saludabel
i kosnan di ches. Semper tin un
adulto presente ku un diploma
di EHBO pa mucha. | si surgi
preokupashonnan tokante
siguridat di un mucha,

na kas of den e akohida,

e ora ei e akohida di

mucha ta sigui pasonan fiho pa atendé
kuidadosamente ku esaki.

Desaroyo di mucha

Akohida di mucha ta importante pa
kresementu i desaroyo di bo yu. E
empleadonan ta risibi formashon pa
rekreando stimuld desaroyo di mucha.
Tambe tin wega, material i skinanan
pa rekred ku ta kuadra ku edat di e
muchanan. Den e akohida di mucha
ta traha ku un programa ku ta yuda
muchanan yon pa desaroya nan mes
adekuadamente pa medio di wega. Di
e forma ei ta prepard nan bon pa skol.
Akohida despues di skol tin tambe
un programa varia i no mag konsisti
solamente of partikularmente di guia di
huiswerk. Einan e muchanan ta rekred,
relaha i sifia kos nobo tambe. Tin por
ehémpel atenshon pa kreatividat,
deporte i komedia. Asina muchanan por
deskubri i desaroyd nan talento.




Sefialamentu tempran

E akohida ta sigui desaroyo di bo yu.
Asina por rekonosé partikularidatnan
den e desaroyo na tempu i solushond
nan huntu ku bo. Si algu hala atenshon, e
mentor di bo yu ta papia ku bo riba loke
ku ta pasando. Tin bia e akohida por pidi
ayudo di un coach pedagdégiko.

Si ta nesesario pa komparti informashon
tokante bo yu ku e coach ku ta sostené
bo akohida di mucha, e ora ei nos ta

pidi bo permit promé. Bo permit ta
importante pa bon desaroyo i futuro

di bo yu. Bo no mester preokupa: ta
komparti informashon tokante bo yu
solamente ku e coach pedagégiko i ta
ward’é seif.

Kambio pa skol basiko

E kambio di akohida di mucha pa skol
basiko ta un momentu importante.
Pa hasi e kambio mas fasil posibel pa
bo yu, bo akohida di mucha ta
komparti informashon tokante
desaroyo dibo yu

ku e skol nobo, por

ehémpel tokante nivel

di idioma di bo yu. Pa esaki

tambe bo akohida di mucha ta

pidi bo permit, na bienestar di bo
yu. Ta komparti e informashon
solamente ku esun(nan) pa

kende esaki ta nesesario,

manera e futuro maestro

di bo yu. Tambe ta warda e
informashon seif.

Si bo duna pérmit, e akohida di muchai
e skol bdsiko ta diskuti ku otro tokante
desaroyo di bo yu . Di manera ku bo

yu por risibi e sosten mas adekud na
skol. Si ta posibel, abo ta presente na

e kdmbersashon aki. Bo no ta duna
permit? E ora ei abo mes ta responsabel
pa pasa informashon tokante desaroyo
di bo yu na e skol basiko.

Inspekshon di Ensefiansa ta kontrold
si e akohida di mucha ta tene su mes
na e reglanan di kalidat stipuld den lei i
regulashon pa akohida di mucha. Esaki
nos ta yama supervisa. Inspekshon ta
hasi esaki huntu ku e inspektornan di
entidat publiko di e isla. E inspektornan
ta wak si e akohida ta bon pa e
muchanan. Si algu por mihé, e akohida
di mucha ta hafia tempu pa drecha
esei. Pero si salubridat of siguridat
di e muchanan ta na peliger, mester
drecha esei mesora. Inspekshon ta
duna e enkargo pa koregi esei
rdpidamente. Si ta algu serio,
inspekshon por disidi pa sera un
akohida temporalmente.

Tur afia kada akohida di mucha ta
risibi un raport di inspekshon.
Den dje tin pard kiko ta bai
bon i kiko por mihé. E
akohida ta hasiuzo di e
raport aki pa sigui drecha
kalidat. Inspekshon ta publika e raport
aki. Pues abo mes porles’é sibo ta
desed esei.

Embolbimentu aktivo di mayornan

Bo akohida di mucha kier garantisa
huntu ku bo, ku bo yu ta risibi e mihd
oportunidatnan pa desaroyd su mes
bon. P’esei bo akohida di mucha

ta informd bo tokante asuntunan
importante, manera:

» Kua grupo boyu tadenikentae
kolaboradd fiho of mentor di bo yu;

- Kon ta bayendo ku desaroyo di bo yu;

- Kua ayudo of apoyo ekstra bo yu ta
risibi si esei ta nesesario;

« Kiko abo por hasi na kas pa yuda bo
yu mas, por ehempel dor di lesa na
bos haltu p’e (mas frekuentemente),
kanta of hunga wega huntu;

- Kua maneho e akohida tin, manera

tokante siguridat, salubridat, eduka-
shon i sifamentu;

« E raport di inspekshon. Despues di e
investigashon di inspekshon na 2026,
por hafa esaki riba e wepsait di bo
akohida di mucha. Bo akohida no tin un
wepsait? E ora ei e raport ta poné na un
sitio kaminda bo por wak e fasilmente.

Akohida di mucha ku mas di 50 mucha
mester tin un komishon di mayor
tambe. E grupo di mayor aki ta yuda
pensa tokante e akohida i ta duna por
ehempel konseho tokante maneho
pedagdgiko, alimento, siguridat i
salubridat, orarionan ku ta habri'i
areglo di keho.



Akohida di
mucha pagabel

Mayornan mester por hiba nan yunan
akohida di mucha sin tin mester ta
preokupa tokante e gastunan. P’esei

e kontribushon di mayor ta abou.
Gobiérnu Sentral ta paga un gran parti
di e gastunan di akohida di mucha na
Hulanda Karibense. E kompensashon di
parti di gobiérnu yama kompensashon
pa akohida di mucha i ta paga esaki na
e akohida di mucha. Entidat publiko por
disidi tambe pa paga e kontribushon di
mayor pa famianan ku no por paga esaki.

Kontrakt di akohida di mucha

Komo mayor bo ta hasi palabrashonnan
kla ku e akohida di mucha tokante
akohida di bo yu. Por ehempel tokante
kua dianan bo yu ta bai e akohida i si bo
kier hasi ekstra uzo di akohida despues
di skol, durante fakansi eskolar i dianan
liber di ensefiansa. Mester pone e
palabrashonnan aki riba papel den un
kontrakt. Ta importante pa bo presentd e
datonan korekto i firma e kontrakt. Si bo
no hasi esei, e ora ei bo akohida di mucha
no ta risibi kompensashon di gobiérnu

i abo mes mester paga e akohida
kompletamente.

Segun lei, e mayornan huntu tin derecho
riba akohida di mucha (kasi) gratis. P’esei
ambos mayor mester firma e kontrakt si
nan ta kasd of ta partnernan registrd, ta

biba na mesun adres, i dmbos ta kontribui
den kas. Esaki ta konta tambe siundie
mayornan no ta e mayor bioldgiko.

Kompensashon di gobiérnu

Un akohida di mucha ta risibi kompensashon
di gobiernu pa akohida di bo yu, si e ta
kumpli ku e siguiente kondishonnan:

» Mayor(nan) i yu ta inskribi riba e isla
komo residente.

« Mayor(nan) i e akohida tin un kontrakt
di akohida di mucha firma ku tur dato
rekeri.

« Bo yu ta bai e akohida di bérdat i ta
regularmente presente riba e dianan
palabra. Si bo yu keda sin bai mas di
tres luna pafé di e fakansinan eskolar
i no tin eksonerashon di ensefiansa
obligatorio, e ora ei e derecho riba
kompensashon ta kaduka.

+ Bo akohida di mucha ta manda bo un
kuenta pa e kontribushon di mayor
tur luna i no ta pidi ningun otro
kontribushon.

« Bo akohida di mucha tin un pérmit
balido.

Den kasonan partikular entidat publiko
por hasi eksepshon riba e regla ku
mayor(nan) i yu mester ta residente. Por
ehémpel si bo ta un refugiado. Abo mes
mester pidi un eksonerashon asina na
entidat publiko. Esei por na Direktorado
Komunidat i Kuido, Kaya Neerlandia g1.
Wak pa e orarionan ku

ta habrii orarionan di konsulta riba
www.bonairegov.com.



Kontribushon di mayor

Si un akohida di mucha ta risibi
kompensashon pa akohida di mucha
di gobiernu, mayornan ta paga un
kontribushon di mayor mas abou. Na
2026 mayornan na Boneiru ta paga
100 doler pa luna pa 5 dia di akohida
pa siman (akohida di mucha i akohida
despues di skol).

Entrante 2027 e kontribushon di mayor
ta q porshento di e gastunan total di
akohida di mucha. Esei ta nifika ku e
kontribushon di mayor ta baha.

Bo ta hasi uzo ménos ku 5 dia di

akohida pa siman, bo ta paga ménos

e ora ei. E kontribushon di mayor

ta 20 porshento di e suma

maksimo pa dia (20 porshento

di $100 ta $20 pa dia na 2026). E kantidat
di parti di dia eksakto mester ta para den
e kontrakt di akohida di mucha.

Si bo akohida no ta risibi kompensashon
di akohida di mucha di gobiernu pa bo
yu, pero pa otro mucha si, e ora ei bo

ta paga por lo ménos e suma die
kompensashon pa akohida di mucha.

E sumanan aktual pa kada isla ta riba
www.rijksdienstcn.com/akohidadimucha.

Paga na tempu

Tur luna bo akohida di mucha ta manda
un faktura pa akohida di bo yu. Ta
importante pa bo paga na tempu,
pasobra bo akohida di mucha ta konta

ku bo kontribushon. Bo no a paga pa

tres luna sigui? E ora ei bo ta perdé e
derecho riba un luga di akohida. Esaki

ta nifikd ku bo akohida di mucha por para
e kontrakt di akohida di mucha i por
nenga bo yu si bo bolbe entregd un
petishon pa akohida.

No tin gastunan adishonal

Si bo akohida di mucha ta risibi
kompensashon di gobiernu pa boyu, e
ora ei bo akohida por pidi solamente e
kontribushon di mayor stipuld. Donashon
ta bon bini, pero hamas por
eksklui mucha di
aktividatnan, pa motibu ku e
mayornan no ta hasi donashon.

E akohida di mucha ta perkurd pa
kuminda saludabel i produktonan
di kuido, manera bruki. Pues abo
mes no mester bin ku nan. Bo por
hasi esaki si, si bo ta prefera bo propio
produktonan di kuido. Si bo yu tin mester
di kosnan speshal, por ehémpel debi na
un alergia of dieta, tambe bo mes mester
bin ku alimento i otro produktonan.

No por paga kontribushon di
mayor?

Mayornan ku no por paga e kontribushon
di mayor, por pidi kompensashon of
supsidio pa lugd na akohida serka entidat
publiko, direktorado Komunidat i Kuido,
Kaya Neerlandia g1. Wak pa e orarionan
di trabou i orarionan di konsulta riba
www.bonairegov.com.

Entidat publiko ta stipuld ken tin derecho
riba e supsidio aki, por ehémpel e ta
dependé di bo entrada. Si aprobd e
petishon, entidat publiko ta paga e
kontribushon di mayor direktamente

na e akohida di mucha. Komo mayor bo
mes ta responsabel pa pidi e supsidio pa
lugd na akohida kada afa di nobo, si esei
ta nesesario.

Nenga un mucha

Un akohida di mucha por nenga bo yu
solamente den e kasonan aki:

* No tin luga pa bo yu, segun e pérmit
of reglanan (por ehémpel e kantidat
di mucha pa kolaboradé of espasio
disponibel).

- E akohida no por sostené bo yu
adekuadamente, di manera ku no por
kuida bo yu of otro muchanan na un
manera sigur of bon.

« E akohida no ta pidi nada di
kompensashon pa akohida di mucha
di gobiernu, ni pa otro mucha
tampoko.

« A para bo kontrakt ‘

di akohidadene
Ultimo 6 lunanan,
debi na porlo ménos 3
luna di pago di kontribushon
di mayor atrasa.

Si un akohida di mucha
nenga bo yu of stop e
kontrakt, bo por hafia
konseho i intermediashon via Sentro
Akseso (717 7300).

Seramentu di akohida di mucha

Organisashonnan di akohida di mucha
na Hulanda Karibense hopi bia ta chikitu
i tin bia tin muchu tiki personal. E ora ei
ta difisil pa regla fakansi di e personal,
mantenshon i dianan di estudio sin sera
di bes en kuando. P’esei un akohida di
mucha por sera un maksimo di 15 dia pa
afa, banda di e dianan ofisial di fiesta.

Un akohida di mucha mes por determind
ki dia nan ta serd. Sera mas ku 15 dia,
banda di e dianan ofisial di fiesta, no

ta bon pa mayornan ku ta traha. Pae
dianan ku ta sera ekstra, e akohida no ta
risibi kompensashon di gobiernu.

Pregunta i keho

Bo tin pregunta of keho tokante e
akohida di mucha di bo yu? E ora ei ta
mihé bo tuma kontakto promé ku bo
akohida di mucha. Un sentro
di akohida di mucha hopi
biaha tin un prosedura di keho
pa keho tokante e kontrakt
di akohida di mucha of tokante
komportashon di e dofio of
kolaboraddénan.

Si bo ta desed konseho
of intermediashon ora
tin keho, of si bo akohida

di mucha nenga bo yu of termina e
kontrakt, bo por akudi na Sentro Akseso
(717 7300) pa konseho.



Bo ta desea di sa mas tokante e
reglanan ku ta na vigor pa akohida
di mucha na Hulanda Karibense?
Wak riba www.bestgkids.nu

